
Lei de
Aceleracion
Industrial

Como parte do novo enfoque da politica industrial
da UE, a proposta de Lei de Aceleracién Industrial
responde 4 perda progresiva de peso da industria
manufactureira  europea, que en 2024
representaba o 14,3 % do PIB da Union. A
Comision fixa como obxectivo elevar esta cota ata
o 20 % en 2035, reforzando asi a soberania
industrial, a creacion de emprego e a transicion

cara a tecnoloxias limpas.

Contexto politico e economico

A proposta responde as recomendacions do informe Draghi sobre competitividade
europea e enmarcase no Pacto por unha Industrial Limpa, a folla de ruta en marcha
desde 2025 para descarbonizar a industria europea ao tempo que se trata de
preservar a sua competitividade.

A Comisidén Europea sublifia a necesidade de reaccionar ante a crecente competencia
internacional e a dependencia de terceiros paises en cadeas de valor estratéxicas,
especialmente en tecnoloxias clave para a transicion enerxética. Esta proposta
supdn, por tanto, un cambio doutrinal: dunha politica baseada exclusivamente no
mercado a unha politica de autonomia estratéxica aberta, comparable as estratexias
industriais de EE. UU. ou China.

Contido e obxectivos principais

A Lei de Aceleracidn Industrial introduce criterios especificos para dar preferencia aos
bens producidos na UE e con baixas emisiéns de carbono tanto na contratacion
publica como nos sistemas de apoio publico. Estes criterios aplicarianse
progresivamente a partir de 2029 en sectores estratéxicos como o aceiro, o cemento,
o aluminio, a automocién e as tecnoloxias de emisions netas cero, coa posibilidade
de ampliarse a outros sectores intensivos en enerxia, como o quimico.

Co fin de acelerar e simplificar a implantacién de novos proxectos industriais e de
fabricacion na UE, proponse a posta en marcha en cada Estado membro de
procedementos dixitais Unicos de concesién de permisos e a designacién de “zonas
de aceleracién industrial”.

1. Principio "Fabricado na UE" (Made in EU)

A Lei de Aceleraciéon Industrial supdn a introduciéon explicita do principio de
preferencia europea no uso de fondos publicos, tanto na contrataciéon publica como
en axudas e subvencidns, co obxectivo de reforzar a base industrial europea fronte
4 competencia internacional, en particular do “Made in Europe”:

e Céntrase no lugar de producion, non na nacionalidade da empresa,
¢ Non impdn unha exclusién automatica de produtos de terceiros paises,

¢ Introduce esixencias minimas de contido europeo para determinados
compoiientes criticos.

Sectores e compoientes afectados

FUNDACION GALICIA EUROPA

Rue de la Loi, 38 2° - 1040 Bruxelles @FGaliciaEuropa
T.+32 27355440 linkedin.com /fundacién-galicia-europa

bruselas@fundaciongaliciaesuropa.eu @ fundaciongaliciaeuropa.eu



https://twitter.com/FGaliciaEuropa
https://www.linkedin.com/company/fundaci%C3%B3n-galicia-europa/
http://www.fundaciongaliciaeuropa.eu/
https://fundaciongaliciaeuropa.eu/es/pacto-por-una-industria-limpia/

fundacidn

GALICIA EUROPA

Nunha primeira fase, a partir de 2028, prevé aplicarse a tres grandes bloques:
industrias electrointensivas baseadas en baixas emisidns (aceiro, cemento e
aluminio, con posible extensién futura & industria quimica), cadea de valor do
automobil (incluindo os vehiculos eléctricos e hibridos, asi como os autobuses e
camions) e as tecnoloxias limpas (baterias, enerxia edlica e fotovoltaica,
electrolizadores, bombas de calor, tecnoloxias nucleares...).

Para cada sector, a Comision prevé porcentaxes minimas de compoiientes criticos
producidos en Europa, chegando incluso a identificar pezas concretas (por exemplo,
células de baterias ou inversores fotovoltaicos).

2. Aceleracion da concesion de autorizacions e Zonas de Aceleracion
Industrial

A segunda gran panca da Lei é a reducion dos prazos e a complexidade
administrativa para proxectos industriais estratéxicos, considerada pola Comision un
freo estrutural ao investimento produtivo na UE.

O futuro regulamento pretende obrigar aos Estados membros a:
¢ Implantar procedementos Unicos de autorizacion,
e Con caracter dixital,
e Que integren todas as avaliacions e permisos esixidos,
¢ Reducindo solapamentos entre niveis administrativos.

A gran novidade é a creacion de zonas de industrializacidn prioritaria, denominadas
Zonas de Aceleracion Industrial, onde:

e Se concentrara a capacidade administrativa,
e Aplicaranse procedementos simplificados e prazos maximos,
e Priorizaranse proxectos aliflados con:

o adescarbonizacion,

o aresiliencia industrial,

o e aautonomia estratéxica europea.

Para rexiéns con tradicion industrial como Galicia, este instrumento ofrece un marco
europeo novo para canalizar proxectos en:

e areas portuarias,

e polos industriais existentes,
e ZONas en reconversion.

Corresponderd aos Estados membros designar estas zonas de aceleracion industrial
co obxectivo de fomentar a creacidon de agrupacidons manufactureiras estratéxicas.
Tratase de crear centros industriais competitivos que atraian investimentos, faciliten
a descarbonizacidn e reforcen a resiliencia da cadea de subministracion.

3. Medidas dirixidas a inversores de terceiros paises

A Lei non abandona o principio de apertura econdmica, pero introduce unha maior
esixencia de reciprocidade e control sobre os investimentos estranxeiros en sectores
estratéxicos.

A Comision pretende:

o Reforzar o control de investimentos estranxeiros en sectores industriais
criticos,

e Garantir que os investimentos non se limiten a captacién de axudas publicas,
e Esixir unha contribucion real 4 cadea de valor europea.
En particular, avaliarase:
e O impacto sobre o emprego local,
e O grao de producién efectiva en territorio europeo,
e Orisco de dependencia estratéxica respecto a terceiros paises dominantes.

Este enfoque busca evitar “efectos de captura” do mercado europeo por empresas
subvencionadas desde féra da UE.

Impacto esperado e calendario

A Comisidn estima que a aplicacion da Lei de Aceleracidn Industrial permitira reforzar
as capacidades de producidn europeas, estimular a demanda de produtos industriais
sostibles fabricados na UE e contribuir & creacidn e preservacién de emprego
industrial.

En concreto, estimase que as medidas de estimulo da demanda de produtos con
baixas emisiéns de carbono xeren mais de 600 milléns de euros de valor engadido
nas industrias do aceiro, o aluminio e o cemento de aqui a 2030, e ata 10 500 milléns
de euros no conxunto da cadea de valor do automabil.

En canto ao emprego, a Comisidn calcula que se poderian crear decenas de miles de
empregos de alta calidade: uns 85 000 postos en proxectos de baterias e 58 000
empregos na fabricacién vinculada a enerxia solar. Tamén axudaria a preservar o
emprego existente nos sectores intensivos en enerxia durante a sua transiciéon cara a
unha producién mais limpa.

A dixitalizacion dos procedementos de concesién de autorizacidns permitiria, pola
stia banda, un aforro administrativo de ata 240 milléns de euros para a industria
manufactureira da UE. En termos climaticos, a Lei fara posible un aforro acumulado
de 30,58 milléns de toneladas de CO, en industrias electrointensivas (aceiro, cemento
e aluminio), baterias e compofientes de automocion, acelerando a descarbonizacion
dun sector que representa o 22,5 % das emisidns totais de gases de efecto
invernadoiro da UE.

O texto inicia agora a sua tramitaciéon mediante o procedemento lexislativo ordinario,
con negociacions entre o Parlamento Europeo e o Consello.

Relevancia para Galicia

A iniciativa é especialmente relevante para os territorios cunha base industrial
significativa e para as rexions en transicidn industrial. No caso de Galicia, a Lei pode
xerar oportunidades en sectores como a automocidon, o metal, os materiais de
construcion e as tecnoloxias vinculadas a descarbonizacion industrial, sempre que se
alifien os instrumentos de apoio nacionais e rexionais co novo marco europeo.

Documentacion

e Nota de prensa
e Preguntas e respostas

e Proposta de Regulamento
e Folleto explicativo

